
ТАҚРИЗ
ба автореферати диссертатсияи Ҳамидова Манзура Маҳмудовна барои 
дарёфти дараҷаи илмии номзади илмҳои таърих аз рӯйи ихтисоси 07.00.09 
-  Таърихнигорй, маъхазшиносй ва методҳои таҳқиқоти таърихй (илмҳои 
таърих) дар мавзӯи «Таърихи инқилоби фикрй дар Бухоро»-и Садриддин 
Айнӣ -  ҳамчун сарчашмаи таърихй» (34 саҳ.)

Дар ибтидои қарни XX дар қаламрави аморати Бухоро воқеаҳои 
муҳим, аз қабили ташаккул ёфтани ҳаракати ҷадидии Бухоро, бунёди 
мактабҳои усули нав, таъсиси ҷамъияти «Тарбияи атфол», нашри 
рӯзномаи «Бухорои шариф», сарнагуншавии ҳукумати подшоҳии Россия 
ва таъсири он ба Аморати Бухоро, омода ва эълони лоиҳаи ислоҳот аз 
тарафи амир, намоиши ҷавонбухороиён ва пароканда намудани он, 
воқеаи Колесов, омадагиҳо барои сарнагун намудани тартиботи амирӣ 
ва ва г. рух доданд, ки дар сарчашмаҳои давр инъикоси худро ёфтаанд. 
Ин воқеъоту ҳодисотро ҳамчун шоҳидон Муҳаммадалии Балҷувонй, 
Мирзо Абдулазими Сомӣ, Садри Зиё, Садриддин Айнӣ ва дигарон дар 
асарҳои хеш инъикос намудаанд.

Садриддин Саидмуродзода Айнӣ аз зиёиёни пешқадами замони худ 
буд ва дар радифи намояндагони ҷадидон зарурати дар ҷомеаи аморати 
Бухоро ба амал овардани дигаргуниҳои мафкуравии инқилобиро тарғиб 
мекард. Ӯ рисолаи - «Таърихи инқилоби фикрӣ дар Бухоро» (1918)-ро 
таълиф намуда, дар он вазъи сиёсиву иҷтимоӣ ва фарҳангии даврро аз 
дидгоҳи иҷтимоӣ, таърихӣ ва адабӣ баён кардааст. Бояд зикр намуд,ки 
дар ин рисола вокеъаҳое баён шудаанд,ки дар пеши назари худи 
муаллиф рӯй додаанд. Қимати таърихии китоби «Таърихи инқилоби 
фикрӣ дар Бухоро» дар он аст, ки муаллифи он дар баъзе мавридҳо 
иштирокчии бевоситаи бисёре аз ҳодисаҳои тасвиркардааш будааст.

То имрӯз «Таърихи инқилоби фикрӣ дар Бухоро»-и Садриддин 
Саидмуродзода Айнӣ ҳанӯз объекти тадқиқоти махсуси илмӣ 
нагардидааст. Омӯзиши ҳамаҷониба, таҳлйли муқоисавй, баҳодиҳии 
илмӣ ва эътимоднокии маводи «Таърихи инқилоби фикрй дар Бухоро» аз 
ҷониби олимони риштаи таърихшиносӣ анҷом наёфтааст. Аз ин рӯ, ин 
тадқиқоти унвонҷӯ Хдмидова Манзура аҳамияти муҳим дошта, ба 
саҳифаҳои камтаҳқиқшудаи таърихи халқи тоҷик ва дигар халқҳои 
Осиёи Миёна дар ибтидои асри XX равшанӣ меандозад.

Ҳамидова М.М. хатмкардаи МДТ “Донишгоҳи давлатии Хуҷанд 
ба номи академик Бобоҷон Ғафуров” мебошад ва ӯ фаъолияти илмиро 
бо кори педагогй пайваста, омӯзгори кафедраи таърих ва диншиносии

^Донишгоҳи давлатии ҳуқуқ, бизнес ва сиёсати Тоҷикистон мебошад. 
Муаллифи якчанд мақолаҳои илмӣ, аз ҷумла мақолаҳои дар маҷаллаҳои 
аз ҷониби Комиссияи олии аттестатсионии Федератсияи Русия 
тавсияшуда мебошад. Дар фаъолияти илмиву тадқиқотии ӯ 
масъулиятшиносӣ, суботкорӣ, қатъият хос аст, ки ин хислатҳо ба ӯ баҳри 
иҷрои раванди гаълим ва аз ҳама муҳимаш, ба навиштани рисола 
имконият медиҳад.

Максади тадқиқоти мазкур омӯхтан, таҳлили илмӣ намудан, 
ҷамъбаст намудан ва ба муомилоти илмӣ ҷорӣ намудани маводи 
«Таърихи инқилоби фикрй дар Бухоро»-и Садриддин Айнӣ, муайян 
кардани дараҷаи эътимоднокӣ ва аҳамияти илмии ин сарчашмаи хаттӣ 
мебошад.

Ҳангоми кори тадқиқотӣ дар ҷараёни навиштани рисолаи номзадӣ 
Ҳамидова М. аз бисёр сарчашмаҳои ибтидой, бахусус дастнависҳо, 
маводи бойгонӣ, як қатор сарчашмаҳои хаттии нашршуда ва 
тадқиқотҳои илмӣ истифода кардааст ва ин амал ба ӯ имкон дод, ки 
ҳадаф ва вазифаҳои дар тадқиқот гузошташударо ошкор намояд.

Рисола кори мустақили тадқиқотии анҷомёфта буда, дар бораи 
таърихи аморати Бухорои давраи таҳқиқшуда далелҳои наву мӯътамад 
медиҳад. Рисоланавис вазифаи таҳлил ва баррасии вазъи ҳаёти сиёсӣ ва 
афкори иҷтимоию фарҳангии халқи тоҷик дар охири асри XIX ва аввали 
асри XX дар заминаи осори С.Айнӣ; таҳлили асари «Таърихи Инқилоби 
фикрӣ дар Бухоро»-и С.Айнй оид ба аҳамияти ба вуҷуд омадани ҷараёни 
пешқадами ҳаракати ҷадидия ва ҳадафи маорифпарваронаи он дар 
Аморати Бухоро; ошкор намудани омилҳои иҷтимоиву сиёсии зуҳур ва 
тақвият ёфтани инқилоби фикрӣ дар асари «Таърихи Инқилоби фикрӣ 
дар Бухоро»-и Садриддин Айнӣ; инъикос намудани фаъолияти 
ҳукуматдорони аморати Бухоро ва тараққипарварон дар ҳаёти иҷтимоӣ- 
иқтисодй ва фарҳангиву сиёсӣ аз рӯи асари “Таърихи инқилоби фикрй 
дар Бухоро”-и Садриддин Айниро бо муваффақият анҷом додааст.

Муқаррароти асосӣ ва натиҷаҳои инфиродии таҳқиқот дар 
конфронсҳои илмии сатҳи минтақавӣ ва байналмилалӣ санҷида шуда, 8 
мақолаи илмии чопшуда, 3-тои онҳо дар маҷаллаҳои илмии аз ҷониби 
Комиссияи олии аттестатсионии Федератсияи Русия тавсияшуда ҷой 
дода шудаанд.

Таҳқиқоти анҷомдадаи М. Ҳамидова гувоҳи медиҳад, ки муаллиф 
усулҳои таҳлили муқоисавии илмиро ба қадри кофй аз худ карда, 
омодагии баланди таҳқиқоти амиқи илмӣ дорад ва дар омӯзиши 
сарчашмаҳои таърихӣ дониши васеъро соҳиб аст.

Бояд гуфт, ки маводи асосии «Таърихи инқилоби фикрй дар 
Бухоро» бори аввал ба муомилоти илмӣ ворид карда мешаванд. Аз ин 
рӯ, ба рисоланавис М. М. Ҳамидова ҳамаи ин ҳолатҳо имкон доданд, ки 
таҳқиқотро барои дарёфти унвони илмии номзади илмҳои таърих ба 
сифати таҳқиқоти мустақили аз ҷиҳати илмӣ асоснокшуда пешниҳод 
намояд.

Рисолаи пешниҳодшудаи Ҳамидова М.М. дорои навоварии илмй, 
аҳамияти назариявй ва амалй, кори аслй ва анҷомдодаи тахассусии илмӣ 
мебошад, ки ба талаботи тадқиқоти рисолаи илмӣ ҷавобгӯ аст.

Бар асоси ин рисолаи Ҳамидова Манзура Маҳмудовна дар мавзӯи 
«Таърихи инқилоби фикрӣ дар Бухоро»-и Садриддин Айнӣ -  ҳамчун 
сарчашмаи таърихй» оид ба таърихи аморати Бухоро дар охири садаи 
XIX ва ибтидои садаи XX барои ҳимоя аз рӯи ихтисоси 07.00.09 -  
Таърихшиносй, сарчашмашиносӣ ва усулҳои тадқиқоти таърихӣ 
пешниҳод шудааст, аз рӯйи ҳамаи меъёрҳо ва талаботи Комиссияи олии 
аттестатсионии назди Президенти Ҷумҳурии Тоҷикистон пурра ҷавобгӯ 
буда, барои дарёфти дараҷаи илмии номзади илмҳои таърих сазовор 
мебршад.

Мудири кафедраи археология, 
этнография ва диншиносии 
МДТ “Донишгоҳи 

давлатии Хуҷанд ба номи 
академик Бобоҷон Ғафуров”, 
номзади илмҳои таърих: Ҳусенов Фаррух Раҳимович

Номзади илмҳоиТаъ^их,
дотсент -д Исамитдинов Жорабек Бобобекович

Имзои номзадҳои илмҳои таърих, 
Ҳусенов Ф.Р ва Исамитдинов Ж.Б.-ро 
тасдиқ мекунам:
Сардори ШК ва КМ МДТ 
АкадСмик Бобоҷон Ғафуров":

А а Н О Д ~  ■ ■.

ба номи
Наврузов Эҳсон Маъмурович

Суроға: 735700. ш. Хуҷанд, гузаргоҳи 
МавлонбековД. телефон:6-52-73, 
факс: 6-75-18; Е-тай: Ь§и-гек1ог@к11фагкЕ.сош

